ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ
--  մարտ 2011  թվականի  N ----       -Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆՎԱՐԻ 20-Ի N 35-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության բյուջետային համակարգի մասին Հայաստանի Հանրապետության օրենքի 19-րդ հոդվածի 3-րդ կետին համապատասխան`  Հայաստանի Հանրապետության կառավարությունը  որոշում է.


Հայաստանի Հանրապետության կառավարության 2011 թվականի հունվարի 20-ի Հայաստանի Հանրապետության ֆինանսների նախարարությանը գումար հատկացնելու մասին N 35–Ա որոշման 1-ին կետում տոկոսագումարները 2011 թվականի առաջին կիսամյակում բառերը փոխարինել տոկոսագումարները 2011 թվականի ինն ամսվա ընթացքում բառերով, իսկ առաջին կիսամյակում 55000.0 հազ. դրամ` բառերը փոխարինել առաջին կիսամյակում 66200.0 հազ. դրամ, իսկ ինն ամսում 105350.0 հազ. դրամ` բառերով:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ

ՎԱՐՉԱՊԵՏ




      
   Տ. ՍԱՐԳՍՅԱՆ
ՏԵՂԵԿԱՆՔ – ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆՎԱՐԻ 20-Ի N 35-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	               Իրավական ակտի հիմնավորումը

	1.
	Անհրաժեշտությունը

	
	Առաջարկվող իրավական ակտի ընդունումը պայմանավորված է Երիտասարդ ընտանիքին` մատչելի բնակարան պետական նպատակային ծրագրի (այսուհետ` Ծրագիր) իրականացման անխափանությունն ապահովելու անհրաժեշտությամբ: Կանխատեսումներ կատարելու արդյունքում ակնկալվում է, որ Ծրագրի շրջանակներում 2011 թվականի 2-րդ եռամսյակում, բացի արդեն իսկ տրամադրված միջոցներից, ևս 11.2 մլն. դրամ լրացուցիչ միջոցներ անհրաժեշտ կլինեն սուբսիդավորման գործընթացի անխափանությունն ապահովելու համար: Միևնույն ժամանակ անհրաժեշտ են նաև միջոցներ Ծրագրի հետագա անխափան գործունեության և 2011 թվականի երրորդ եռամսյակում սուբսիդավորման գործընթացի իրականացման համար, որը կազմում է 39.15 մլն դրամ: 

	2.
	Ընթացիկ իրավիճակը և խնդիրները

	
	Երիտասարդ ընտանիքներին մատչելի բնակարանով ապահովելու խնդիրը կարգավորելու նպատակով ՀՀ կառավարությունը 2010 թվականի հունվարի 29-ի N 98-Ն որոշմամբ հավանության է արժանացրել Երիտասարդ ընտանիքին` մատչելի բնակարան պետական նպատակային ծրագիրը: Ծրագրի հիմնական նպատակն է երիտասարդներին և երիտասարդ ընտանիքներին բնակարանային խնդիրների հաղթահարման հարցում արդյունավետ պետական աջակցության համակարգի ներդրումը: Ծրագիր շրջանակներում վարկավորմամբ են զբաղվում 16 ֆինանսական կազմակերպություն` 13 բանկ և 3 վարկային կազմակերպություն: Առ 2011 թվականի մայիսի 23-ը տրվել է 425 հատ վարկ, որոնց ընդհանուր պայմանագրային ծավալը կազմել է շուրջ 3 մլրդ. 312 մլն. ՀՀ դրամ գումար: Վարկի միջին գումարը կազմել է 7.8 մլն. ՀՀ դրամ, միջին ժամկետը` 12.3 տարի, իսկ միջին տոկոսադրույքը` 10.12 տոկոս: 

Կառավարությունը, բացի Բնակարան երիտասարդներին ունիվերսալ վարկային կազմակերպության միջոցով վերը հիշատակված 3 մլրդ. 312 մլն. ՀՀ դրամ տրամադրված վարկերի գումարի վերաֆինանսավորումից, հատկացրել է նաև վարկի տոկոսավճարի, Երևան քաղաքում 2 և ՀՀ մարզերում 4 տոկոսի, սուբսիդավորման գումարները, որը 2010 թվականին կազմել է 34.85 մլն ՀՀ դրամ, իսկ 2011 թվականին` առ մայիսի 23-ը, 50.61 մլն. ՀՀ դրամ:

	3.
	Տվյալ բնագավառում իրականացվող քաղաքականությունը

	
	2011 թվականին ՀՀ կառավարությունը, բացի Բնակարան երիտասարդներին ունիվերսալ վարկային կազմակերպության միջոցով տրամադրված վարկերի գումարի վերաֆինանսավորելուց, շարունակել է հատկացնել նաև վարկի տոկոսագումարների սուբսիդավորման միջոցները (Երևանում բնակարան ձեռք բերելու դեպքում 2 տոկոս, իսկ մարզերում` 4 տոկոս):

	4.
	Կարգավորման նպատակը և բնույթը

	
	2011 թվականի երկրորդ եռամսյակում 2010-ի երկրորդ եռամսյակում տրամադրված և 2011-ի երկրորդ եռամսյակում նոր տրամադրվելիք վարկերի տոկոսավճարների սուբսիդավորման գործընթացը շարունակելու համար, բացի նախկինում տրամադրված միջոցներից, անհրաժեշտ կլինի ևս 11.2 մլն. դրամ գումար, ինչպես նաև 2010 թվականի երրորդ եռամսյակում տրամադրված վարկերի տոկոսավճարների սուբսիդավորումը 2011 թվականին շարունակելու և 2011 թվականի երրորդ եռամսյակում նոր տրամադրված վարկերի տոկոսավճարները նույնպես սուբսիդավորելու համար, ըստ կատարված վերլուծությունների և հաշվարկների, անհրաժեշտ կլինի ևս 39.15 մլն. դրամ գումար: 

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ կառավարության սույն որոշման նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի զարգացման վարչության կողմից: 

	6.
	Ակնկալվող արդյունքը

	
	Հայաստանի Հանրապետության կառավարության 2011 թվականի հունվարի 20-ի N 35–Ա որոշման մեջ փոփոխություններ կատարելու մասին ՀՀ կառավարության որոշման նախագծի ընդունման արդյունքում 2011 թվականի երկրորդ եռամսյակում բարեհաջող իր ընթացքը կշարունակի Ծրագրի շրջանակներում տրամադրվող վարկերի սուբսիդավորման գործընթացը, ինչպես նաև 2011 թվականի երորրդ եռամսայկում կսուբսիդավորվեն 2010 թվականի երորրդ եռամսյակում տրամադրված և 2011 թվականի երրորդ եռամսյակում նոր տրամադրված  վարկերի տոկոսավճարները:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆՎԱՐԻ 20-Ի N 35-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Հայաստանի Հանրապետության կառավարության 2011 թվականի hունվարի 20-ի N 35–Ա որոշման մեջ փոփոխություններ կատարելու մասին ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆՎԱՐԻ 20-Ի N 35-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՌԱՎԱՐՄԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
Հայաստանի Հանրապետության կառավարության 2011 թվականի hունվարի 20-ի N 35–Ա որոշման մեջ փոփոխություններ կատարելու մասին ՀՀ կառավարության որոշման նախագծի ընդունման արդյունքում ակնկալվում է Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության ֆինանսների նախարարությանը 2011 թվականի երկրորդ եռամսյակում հատկացնել լրացուցիչ 11.2 մլն. դրամ` սուբսիդավորման գործընթացի անխափանությունն ապահովելու համար, ինչպես նաև երրորդ եռամսյակում հատկացնել 39.15 մլն. դրամ` Երիտասարդ ընտանիքին` մատչելի բնակարան պետական նպատակային ծրագրի շրջանակներում տրամադրված և տրամադրվելիք վարկերի տոկոսագումարները համաֆինանսավորելու նպատակով:






